
    HISTORIJSKI  PRISTUP,  VRIJEDNOST  I  ZNAČAJ  RETORIKE 

 

I.   Uvod u retoriku 

Filozof F. Niče (Nietzsche), pozivajući se na Aristotelov dijalog "Sophistes",  
tvrdio je da je izumitelj retorike  Empedokle.  

Ovdje treba podsjetiti na istorijsku okolnost da je retorika nastala na Siciliji (Sirakuzi) 
sredinom petoga vijeka prije n. e., zbog brojnih sporova oko svojine koji su iskrsavali  
poslije rušenja Hijeronove tiranije. 

Klasična retorika najvjerovatnije se razvila paralelno sa demokratijom,  kada su 
zemljoposjednici kojima je oduzeta imovina pokušavali da, pred sugrađanima, 
dokažu svoja prava.  Dosjetljivi govornici tražili su pomoć od učitelja 
besjedništva, retora. Ovakva upotreba jezika zanimala je filozofe poput Platona i 
Aristotela, jer se oratorskim raspravama postavljalo pitanje veze između jezika, 
istine i morala.  Rimljani su napravili podjelu između različitih aspekata procesa 
kompozicije i ta podjela vrjemenom je postajala sve izraženija. Učenjaci i pjesnici 
renesanse ozbiljno su proučavali retoriku, koja je i u humanizmu bila u središtu 
pažnje. 

Retorika (rhetoric) je nastala od grčke rječi rhetorike techne, umijeće djelotvornog 
oblikovanja govora, odnosno teorija tog umijeća. Veliko značenje retorike u 
antici, kao političkoga govora za stjecanje utjecaja i biračkih glasova, u sudskim 
procesima te u svečanim prigodama, dovelo je do pretvaranja retorike u jedan od 
temeljnih sastavnih djelova obrazovanja.                                           

U srednjovjekovnom obrazovanju retorici ostaje ugledno mjesto, ali se oznaka 
postupno sužava na probleme oblikovanja proze, istraživanje retoričkih figura 
kao obilježja stila. 

Postojale su retorske škole – govorničke škole u staroj Grčkoj i Rimu za 
pripadnike višeg sloja vladajuće klase (filozofske škole). Glasoviti učitelj retorske 
škole u Rimu bio je  M.F Kvintilijan koji je razradio metodiku nastave govorništva.                                                                                                              

U atenskom i rimskom odgoju bila je retorika veoma cjenjena kao dio 
obrazovanja aristokracije jer je vještina govora bila potrebna u političkom životu i 
pred sudom. Učitelji govorništva bili su sofisti i filozofi (filozofske škole).    
Aristotel je prvi teorijski obrazložio retoriku, dok su Katon Stariji, Ciceron i napose 
Kvintilijan razradili metodiku nastave govorništva. Najglasovitiji govornik antike 
bio je Demosten. 

